
TĀ TE ĀKONGA WHĀRANGI

He Rauemi Aromatawai ā-Roto – kua mōnehu
Paerewa Paetae Te Reo Rangatira 91661: Te whakatau kaupapa hei kōrero 
Te Kaupapa Ako: Te Reo Māori 1.5A v1
Te Ingoa o te Rauemi: Ko Tāku e Whakapono ai…
Whiwhinga: 3
Tohutohu mā te Ākonga
Te Horopaki

Kua pōhiringia koe e tētahi kamupene pouaka whakaata, kia uiuia ai koe mō tētahi tino kaupapa. I tēnei ngohe ka kohikohi i ngā tini whakaaro, e rite ai koe ki te uiui e whakaputa ai koe i ō whakaaro. 
Ka nanakia tō whakarite i te tāhuhu, i te anga o te kōrero, e rata ai te hunga whakarongo ki tō kaupapa. Mā te whiriwhiri i ngā kupu, mā te tohe, mā te taunaki i ngā whakaaro e mārama ai, e mīharo ai te hunga whakarongo. 

Ka aromatawaihia koe i runga i te pai o ngā whakaaro ka whakapuakina mai, i runga anō hoki i te kounga o te reo ka whakamahia e koe. He mea tū ki mua i te akomanga, ka mau atu ai hei kiriata.
Hei Mahi

1 Mā kōrua ko tō kaiako te kaupapa o te uiui e whakatau, e whakarite: 
· He kaupapa whakahirahira ki a koe, e pupū ake ngā tini whakaaro.
2 Me whiriwhiri i ētahi pātai hei ārahi i a koe: 

· E kaha whakapono ana koe ki tāu? 
· He aha tāu e mea ai ki te hunga e whakahē ana i ō whakaaro?

· He aha koe i whakaaro pērā ai? 

3 Me āta whakarite i ngā whakaaro me ngā taipitopito kōrero hei mahere i te kōrero.

4 Ka whakarite i te kaupapa e uiuia ai. Ka whiriwhiri i te tāhuhu o te kaupapa, ka maihitia hoki ki ngā nuka reo e rata ai te hunga whakarongo, e mōhio ai hoki rātou ki tāu e whakapono ana. 

	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Ka tika te whakaō atu ki te kaupapa kua whakaritea.

Ka whiriwhiri i ngā kupu me ngā hanga kōrero e mārama ai, te hunga whakarongo.

Ka tika te raupapa o ngā whakaaro.


	Ka hāngai pū te whakaō atu ki te kaupapa kua whakaritea.

Ka āta whiriwhiri i ngā kupu me ngā hanga kōrero e mārama ai, e ngahau ai te hunga whakarongo.

Ka āta whakaraupapa i ngā whakaaro, ā, ka taunaki i tēnā whakaaro, i tenā whakaaro kia ea ai te take.

	Ka nanakia te whakaō atu ki te kaupapa kua whakaritea.

Ka nanakia te whiriwhiri i ngā kupu me ngā hanga kōrero e mārama ai, e miharo ai te hunga whakarongo;

· mā te tohe i te kaupapa

· mā te taunaki i ngā whakaaro

· mā te āta whakarauapa i ngā whakaaro.

